
«Հայաստանի Հանրապետության կառավարության 2021 թվականի հունիսի 10-ի N 977-Ն և օգոստոսի 12-ի N 1304-Ն որոշումներում փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ
Իրավական ակտի ընդունման անհրաժեշտությունը, ընթացիկ իրավիճակը և խնդիրները.
Նախագծի ընդունումը պայմանավորված է թույլատվական փաստաթղթերի ստացման նպատակով հայտատուների կողմից դիմումների ներկայացման և թույլատվական փաստաթղթերի էլեկտրոնային եղանակով ստացման գործընթացի կազմակերպման համար նախատեսված համացանցային կայքի, ինչպես նաև համակարգի անվանման փոփոխության հետ: Մասնավորապես, հաշվի առնելով օգտվողների հարմարավետությունը, շահագրգիռ մարմիններից ստացված առաջարկները` համակարգի թեստավորման ընթացքում նպատակահարմար է համարվել թույլատվական փաստաթղթերի տրամադրման համակարգը, որը տեխնիկական փաստաթղթերից անգլերենից թարգմանվել էր «Միասնական հայտ» (Single Application Form), տեղադրել արտաքին տնտեսական գործունեություն իրականացնողների կողմից օգտագործվող` trade.gov.am Հայաստանի Հանրապետության արտաքին առևտրի ազգային մեկ պատուհան հարթակում և անվանել ԱՏԳ շրջանակներում առավել կիրառելի «Թույլատվական փաստաթղթեր» եզրույթով, իսկ որպես համակարգի վերջնական գործարկման կայքէջ ընտրվել է sw.gov.am (sw=Single Window):
Կարգավորման առարկան, ակնկալվող արդյունքը.
Նախագծով նախատեսվում է թույլատվական փաստաթղթերի ստացման նպատակով հայտատուների կողմից դիմումների ներկայացման և թույլատվական փաստաթղթերի ստացման էլեկտրոնային եղանակով գործընթացը կազմակերպել «Հայաստանի Հանրապետության արտաքին առևտրի ազգային մեկ պատուհան» էլեկտրոնային հարթակում (www.trade.gov.am) հասանելի «Թույլատվական փաստաթղթեր» (sw.gov.am) համակարգի միջոցով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը մշակվել է Հայաստանի Հանրապետության կառավարության 18.08.2021թ. թիվ 1363-Ա որոշմամբ հաստատված Հայաստանի Հանրապետության կառավարության  2021-2026թթ. ծրագրի 6.9-րդ կետով նախատեսված «Մեկ կանգառ, մեկ պատուհան» համակարգի ներդրման, ինչպես նաև Հայաստանի Հանրապետության կառավարության 12.12.2019թ. թիվ 1830-Լ որոշմամբ հաստատված Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարական ծրագրի 3.2.2-րդ կետի 2.3-րդ ենթակետով նախատեսված «Մեկ կանգառ, մեկ պատուհան» կոնցեպտի ամբողջական ներդրման և կիրառման շրջանակներում: 
Նախագծի մշակման գործընթացում ներգրավված ինստիտուտները և անձինք.
[bookmark: _GoBack]Նախագիծը մշակվել է ՀՀ պետական եկամուտների կոմիտեի կողմից:
Լրացուցիչ ֆինանսական միջոցների անհրաժեշտության վերաբերյալ.
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
Պետական բյուջեի եկամուտներում և ծախսերում սպասվելիք փոփոխությունների վերաբերյալ
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
